
ქართული პრესის მონიტორინგი

სარჩევი:
5ვერსია


5„შვება ვიგრძენი“ - ვინ დაემუქრა დაჭერით აკაკი გოგიჩაიშვილს - რა დააბარა ეროსი კიწმარიშვილმა ნიკა გვარამიასთან, რა უთხრა ყარამანაშვილმა და ვინ შესთავაზა 300 ათასი დოლარი - „გამარჯვებული ხალხის“ ტელევიზიის კულუარები (ვერსია)


6თაღლითობა დევნილების სახელით (ვერსია)


7რას ნიშნავს ტაქსების სავალდებულო რეგისტრაცია თბილისსა და სხვა საკურორტო ზონებში (ვერსია)


7შინაგან საქმეთა სამინისტრო ბოლო ორი წლის განმავლობაში რეგისტრირებული დანაშაულის სტატისტიკას პირველად აქვეყნებს (ვერსია)


8„კანონიერი ქურდების“ „სხადნიაკი“ თურქეთში - „ლავას ოღლიმ“ და „გულუმ“ საქართველოში გავლენის სფეროები გადაინაწილეს (ვერსია)


9ირაკლი ჩხვირკია: ჩემი დამორჩილების მცდელობა ყოველთვის უშედეგო იქნება - ექსკლუზიური ინტერვიუ საპყრობილედან (ვერსია)


10ხორავას ქუჩის ტრაგედია - წითელი ჯიპი, არასეზონური ტანსაცმელი და მოწმეები, რომლებსაც პროკურატურა ხელს აფარებს (ვერსია)


11„სირსკი ხარ, ამართლებ გვარს, წამო ომში, დაამტკიცე შენი კაცობა“ (ვერსია)


11რეზონანსი


11347 853 ლარად გარემონტებული მეტროსადგური, რომელიც 5 თვეში ჩამოინგრა  - თბილისის მერი: "უხარისხო მუშაობის შედეგები ფეხდაფეხ მოგვყვება და უკვე იჩენს თავს" (რეზონანსი)


131 წელი დიდი ხანძრიდან - დაზარალებულთათვის არაფერი იცვლება  - "ბავშვთა სამყაროს" მოვაჭრეები აქციების შეწყვეტას არ აპირებენ (რეზონანსი)


14ფასების ზრდას წელსაც ვერაფერს მოუხერხებენ!  - წლის დასაწყისშივე მაღალი ინფლაციაა მოსალოდნელი (რეზონანსი)


15ეკონომიკა იზრდება, ხალხის მდგომარეობა უკან მიდის  - "5% მხოლოდ ერთი შეხედვითაა მაღალი, სინამდვილეში საქართველოს მსგავსი ქვეყნისთვის ეს საკმაოდ დაბალია" (რეზონანსი)


16შსს ბოლო ორი წლის დანაშაულის სტატისტიკას პირველად აქვეყნებს (რეზონანსი)


17ვაშინგტონი პუტინის გარემოცვას მიადგა  - "კრემლის დოკუმენტი", ეს ე.წ ცოდვილთა სია ჯერ მხოლოდ პირველი ნაბიჯია, კიდევ უფრო მწვავე იქნება შედეგები" (რეზონანსი)


18ბრძოლა შავი ზღვის საჰაერო სივრცისთვის - ამერიკული "Aries" და რუსული "სუ 27" საბედისწერო შეტაკებას გადაურჩნენ (რეზონანსი)


19ახალი თაობა


19„ხელისუფლებასაც უნდა ეშინოდეს და ოპოზიციასაც, რომ ხალხი მათ ერთიანად გადაუვლის“  - ზაზა ხატიაშვილი: ნარკოტიკების ლეგალიზება საქართველოს დაღუპავს (ახალი თაობა)


20„ქვეყანაში კრიმინალური მენტალიტეტის რომანტიზება ხდება“ - გია ხუხაშვილი: მურუსიძის უვადოდ დამნიშნავ პოლიტიკურ ძალას მორალური უფლება არ აქვს გირგვლიანის თემით ისპეკულიროს (ახალი თაობა)


21„აქამდე ოცნებას უუნაროს ვეძახდი, მაგრამ ის უკვე მავნებლად გადაიქცა“ – (ახალი თაობა)


22„60 000 ბავშვს, შესაძლოა, დიაბეტი დაემართოს“ - ლევან ხაბეიშვილი: პროკურატურამ სასწრაფოდ უნდა დაიწყოს გამოძიება - ბაღების სააგენტოს სკანდალური განცხადება (ახალი თაობა)


23მედიასაშუალებებს საჯაროდ მოვუწოდებთ, გაასწორონ მცდარ ფაქტებზე დაყრდნობილი ტყუილი (ახალი თაობა)


24რამდენი დახარჯა თბილისმა აფხაზეთში ფაროსანასთან საბრძოლველად (ახალი თაობა)


25ახალი ანტირუსული სანქციები აშშ-ს კონგრესსა და პრეზიდენტს შორის უთანხმოებას იწვევს? (ახალი თაობა)


25საერთო გაზეთი


25საკუთარი ქვეყნის დამსმენები (საერთო გაზეთი)


27ვინ მოკლა გენერალი სოსო ქუთათელაძე? (საერთო გაზეთი)


28მანანა ნიკოლაიშვილი: განათლების მინისტრს ვთხოვ, ამ იდეისგან თავი შეიკავოს, ეს ინიციატივა მას მინისტრობის ვადას შეუმოკლებს (საერთო გაზეთი)


29“ცისფერი კომისრები“, „ბახალები“ და თეთრი ყვავები (საერთო გაზეთი)


30პანკისის ხეობის სამკუთხედი (საერთო გაზეთი)


31„ადამიანი მაიმუნები“, „მოლაპარაკე თხები“ და უსამშობლო თაობის სინდრომი (საერთო გაზეთი)


31„წინაპართა საფლავის მხვნელები სამშობლოსაც ისე გაუთხრიან სამარეს, ხელი არ აუკანკალდებათ“ (საერთო გაზეთი)


32მამა ბასილი (მკალავიშვილი): მეშინია, სანამ მეუფე შიოს პატრიარქად აირჩევდნენ, მანამდე არ მოახდინონ ბნელმა ძალებმა მისი ლიკვიდაცია (საერთო გაზეთი)


33ვინ და რატომ დაანგრია ხორავას ქუჩაზე ის ფარდული, სადაც მოზარდებს შორის შემზარავი ტრაგედია დატრიალდა? (საერთო გაზეთი)


34„სუხიშვილების ილიკო ხარ, თუ ვინც ხარ, სახე გაქვს გასაფხრეწი იმის გამო, რაც იკადრე“ (საერთო გაზეთი)




ვერსია 
„შვება ვიგრძენი“ - ვინ დაემუქრა დაჭერით აკაკი გოგიჩაიშვილს - რა დააბარა ეროსი კიწმარიშვილმა ნიკა გვარამიასთან, რა უთხრა ყარამანაშვილმა და ვინ შესთავაზა 300 ათასი დოლარი - „გამარჯვებული ხალხის“ ტელევიზიის კულუარები (ვერსია) 

ავტ.: ვანო პავლიაშვილი

ინტერვიუ აკაკი გოგიჩაიშვილთან 

„ვერსიასთან“ საუბრისას აკაკი გოგიჩაიშვილი აცხადებს, რომ „რუსთავი ორიდან“ წამოსვლის შემდეგ შვება იგრძნო, რადგან არსებობდა წვრილ-წვრილი პრობლემები, რომლის მოგვარებაც ვერ ხერხდებოდა და იძულებული იყო დინებას მიჰყოლოდა. ჟურნალისტის თქმით, „რუსთავი ორი“ სახელისუფლებო ტელევიზია, ფაქტობრივად, 2003 წლის შემდეგ გახდა და არხზე ხელისუფლების კრიტიკას ნეგატიურად ხვდებოდნენ. ამის მიუხედავად, გოგიჩაიშვილი ამბობს, რომ ბიზნესის ტერორის ცალკეული შემთხვევების გაშუქებას მაინც ახერხებდა. 
კითხვაზე, რატომ არ წამოვიდა ტელევიზიიდან უფრო ადრე, რესპონდენტი პასუხობს, რომ სახლში ჯდომას და ნერვიულობას ერჩივნა რაღაც მაინც ეკეთებინა. აკაკი გოგიჩაიშვილის მტკიცებით, არხის ხელმძღვანელობისგან კონკრეტული ფრაზების გაჟღერების დავალებებს არ იღებდა, თუმცა, ძირითადი გზავნილები წინასწარ იყო შეთანხმებული. 

ცნობილი ჟურნალისტი ინტერვიუში ხაზს უსვამს, რომ ცალკეულ თემებზე მუშაობისას ფინანსური დაინტერესება, ან რაიმე სარგებელი  არ ჰქონია. უფრო მეტიც, გოგიჩაიშვილის ცნობით, 2003 წლამდე საქართველოს რკინიგზის ხელმძღვანელობამ კონკრეტული თემის დაბლოკვის სანაცვლოდ 300 ათასი დოლარი შესთავაზა, რაზეც უარი განაცხადა. რესპონდენტი აქვე „კვირის გამოძიების“ დახურვასთანაც ავლებს პარალელს და ამბობს, რომ ნიკა გვარამიამ შარშან ამ გადაცემის შეწყვეტა რკინიგზის საკითხის გაშუქების გამო გადწყვიტა და არ არის გამორიცხული, მას ამ კომპანიაში საკუთარი ბიზნესინტერესები ჰქონდეს. 
აკაკი გოგიჩაიშვილი ეროსი კიწმარიშვილთან ურთიერთობაზეც საუბრობს. მისი ცნობით, კიწმარიშვილს დავის შეწყვეტა და არხზე გასართობი გადაცემის გაკეთება უნდოდა, რაზეც ნიკა გვარამიამ უარი განაცხადა, თუმცა, ძმებმა ყარამანაშვილებმა წინადადება საინტერესოდ მიიჩნიეს. 

თაღლითობა დევნილების სახელით (ვერსია) 

ავტ.: მაია მიშელაძე

გამოცემა მკითხველს ფინანსთა სამინისტროს საგამოძიებო სამსახურის მიერ გამოვლენილ თაღლითურ სქემას აცნობს. როგორც გამოძიებით გაირკვა, კონკრეტული ადამიანები დევნილ მოსახლეობას 1500-3500 დოლარის სანაცვლოდ ბინის მიღებას სთავაზობდნენ და არწმუნებდნენ, რომ საშუალება ჰქონდათ გავლენა მოეხდინათ დევნილთა სამინისტროში არსებულ კომისიაზე, რომელიც საცხოვრებელი ფართების გაცემის საკითხს წყვეტს. საგამოძიებო უწყებაში აცხადებენ, რომ თაღლითურ სქემაში ჩართული პირები ხშირ შემთხვევაში დევნილთა სამინისტროში დასაქმებულ ადამიანებს საერთოდ არ იცნობდნენ და მათი სახელით ბოროტად სარგებლობდნენ. 

დევნილთა სამინისტროში  „ვერსიას“ ბინების გამცემი კომისიის საქმიანობა დეტალურად აუხსნეს. როგორც სამინისტროს წარმომადგენელი განმარტავს, კომისია ძალიან დიდია და დაინტერესებულ პირს სულ მცირე 30 ადამიანის მოსყიდვა მოუწევს, რაც წარმოუდგენელია. 

რას ნიშნავს ტაქსების სავალდებულო რეგისტრაცია თბილისსა და სხვა საკურორტო ზონებში (ვერსია) 

ავტ.: მაია მიშელაძე

სტატიის თანახმად, თბილისის მერია ტაქსების მომსახურების გაუმჯობესების მიზნით რეგულაციების დაწესებას გეგმავს. საკანონმდებლო დოკუმენტის განხილვას პარლამენტი, სავარაუდოდ, საგაზაფხულო სესიაზე დაიწყებს. 

თბილისის მერის მოადგილე მაია ბითაძე „ვერსიასთან“ საუბრისას განმარტავს, რომ პირველ ეტაპზე რეგისტრაციისთვის მინიმალური მოთხოვნების დაკმაყოფილება - ტაქსის ტრაფარეტისა და ნებართვის ქონაა საჭირო, რომლის ასაღებადაც ტაქსისტებს მიზერული თანხის გადახდა მოუწევთ. 
სტატიაში ნათქვამია, რომ ტაქსტების რეგისტრაციის შემოღებას ინფრასტრუქტურის სამინისტრო საკურორტო ზონებშიც აანონსებს. 

შინაგან საქმეთა სამინისტრო ბოლო ორი წლის განმავლობაში რეგისტრირებული დანაშაულის სტატისტიკას პირველად აქვეყნებს (ვერსია) 

„ვერსია“ წერს, რომ შინაგან საქმეთა სამინისტრომ პირობა შეასრულა და 30 იანვარს ბოლო ორი წლის განმავლობაში რეგისტრირებული დანაშაული პირველად გამოაქვეყნა. გამოცემა მკითხველს შს მინისტრის მოადგილის, ნინო ჯავახაძის პრესკონფერენციიდან ამონარიდებსა და სტატისტიკურ მონაცემებს აცნობს. სტატიაში მითითებულია ლინკიც, რომლის მეშვეობითაც დაინტერესებულ პირებს, ბოლო დროს ჩადენილი დანაშაულებრივი ქმედებების სტატისტიკის შესახებ დეტალური ინფორმაციის მიღება შეუძლიათ. 
„კანონიერი ქურდების“ „სხადნიაკი“ თურქეთში - „ლავას ოღლიმ“ და „გულუმ“ საქართველოში გავლენის სფეროები გადაინაწილეს (ვერსია) 

რუბრიკა: პატიმრის დღიური 

რუბრიკაში „პატიმრის დღიური“ ნათქვამია, რომ გასულ კვირას თურქეთში ორი „კანონიერი ქურდის“ - მინდია გორაძისა (ლავას ოღლავასი) და ნადირ სალიფოვის (გულუ) შეხვედრა გაიმართა. შეხვედრის მთავარი თემა საქართველოში გავლენის რეგიონების გადანაწილება იყო და გადაწყდა, რომ ლავას ოღლი, დასავლეთს გააკონტროლებს, გულუ კი აღმოსავლეთს. 

გამოცემის კონფიდენციალური წყარო აცხადებს, რომ საქართველოში კრიმინალური ავტორიტეტები უკვე საკმაოდ არიან მოძლიერებულები და ბიზნესსაც ართმევენ წილს, თუმცა, ამ თემაზე ღიად საუბარს ჯერჯერობით ვერავინ ბედავს. მისი თქმით, სასწავლო დაწესებულებებში თუ სხვაგან უკვე „ობშიაკის“ შეგროვების ტრადიცია აღდგენილია და სოფლებს ე.წ. მაყურებლები ჰყავთ. 

კონფიდენტის მტკიცებით,  შავი სამყარო ისე მომძლავრდა, რომ მასთან გამკლავება პრობლემაა და კრიმინალები ქვეყანაში არეულობის მოწყობით იმუქრებიან. 

სტატიაში ნათქვამია, რომ მასალაში მოყვანილი ფაქტების გადამოწმება ადვილია, რადგან „ობშიაკის“ თემა უკვე ყველგან აქტუალურია და ეს ინფორმაცია სამართალდამცველებსაც აქვთ. სწორედ ამას უნდა უკავშირდებოდეს შსს-ს ახალი ინიციატივა, რომლის ფარგლებშიც ქურდული სამყაროს წინააღმდეგ კანონი მკაცრდება. 

ირაკლი ჩხვირკია: ჩემი დამორჩილების მცდელობა ყოველთვის უშედეგო იქნება - ექსკლუზიური ინტერვიუ საპყრობილედან (ვერსია) 

ავტ.: თათია გოჩაძე 

ინტერვიუ ირაკლი ჩხვირკიასთან 

ირაკლი ჩხვირკია აცხადებს, რომ სასამართლომ მას განაჩენი პოლიტიკური აქტიურობის გამო გამოუტანა, რადგან ხელისუფლებამ მისი დამორჩილება ვერ მოახერხა. ჩხვირკიას განცხადებით,  მისი ბრალდება აბსურდულია და საქმეს სტრასბურგის სასამართლოში აუცილებლად გაასაჩივრებს. – „ჩემ მიმართ მთავარი ინტერესი ჩემი პოლიტიკური აქტივობა გახლავთ. ამას დაემატა ისიც, რომ ბათუმის მოვლენების დაბრალება მთავრობამ იმავე ღამეს „ნაცმოძრაობაზე“ დაიწყო და ჩემი გამტყუნების შემთხვევაში, იტყოდნენ, აი ხომ ვამბობდითო“, - აცხადებს ჩხვირკია, რომელიც დღესაც დარწმუნებულია, რომ 11-12 მარტის მოვლენები ყოფითი პრობლემებით გამოწვეული უკმაყოფილებით იყო განპირობებული, რითაც „ტიტუშკებმა“ ისარგებლეს. 

ხორავას ქუჩის ტრაგედია - წითელი ჯიპი, არასეზონური ტანსაცმელი და მოწმეები, რომლებსაც პროკურატურა ხელს აფარებს (ვერსია) 

ავტ.: თათია გოჩაძე

„ვერსია“ ხორავას ქუჩაზე მომხდარი ტრაგედიის შესახებ წერს. სტატიაში გამოთქმულია მოსაზრება, რომ გამოძიების ობიექტურობასთან დაკავშირებით კითხვები ამ დრომდე არსებობს. კონფიდენციალური წყარო კი გამოცემასთან საუბრისას ამბობს, რომ შემთხვევის ადგილზე პირველ დეკემბერს წითელი ფერის „ჯიპი“ გამოჩნდა, რომლის მფლობელის ვინაობაცა და ტერიტორიაზე მისვლის მიზანიც უცნობია. 
გამოძიებისა და არასრულწლოვანთა კოდექსის ხარვეზებზე საუბრობს დამოუკიდებელი ექსპერტი მაია ნიკოლეიშვილი, რომლის თქმითაც, ამ დრომდე დაუდგენელია საქმეში რამდენი ცივი იარაღია. 

ნიკოლეიშვილის ცნობით, შემთხვევისას პირველი ექსპერიმენტული სკოლის მოსწავლეც დაიჭრა, თუმცა, ამ ფაქტზე დაკავებული არავინაა, რაც კითხვებს აჩენს რადგან ორივე ბრალდებული დაჭრილის თანასკოლელია და ისინი მათივე თანმხლებს თვითონ არ დაჭრიდნენ. ამიტომაც ჩნდება, ეჭვი, რომ საქმეში რამდენიმე დამნაშავე ფიგურირებს. 

ექსპერტი აქვე დასძენს, რომ საქმეში მტკიცებულებების სახით არასეზონური ტანსაცმელიც დევს, რაც დანაშაულის დაფარვის ეჭვს კიდევ უფრო ამყარებს. 

„სირსკი ხარ, ამართლებ გვარს, წამო ომში, დაამტკიცე შენი კაცობა“ (ვერსია) 

ავტ.: ლევან ხვედელიძე 

„ვერსია“ მკითხველს უკრაინაში მებრძოლი ქართველი პარტიზანების ლიდერს, დავით ქუქჩიშვილს აცნობს, რომელიც ომის დეტალებსა და კურიოზულ შემთხვევებს იხსენებს. ქუქჩიშვილი ამბობს, რომ ამ დროისთვის მათ ტრანსპორტი აღარ ჰყავთ, რადგან „ჯიპი“ ცოტა ხნის წინ რუსებმა ააფეთქეს. ჯარისკაცი იმედოვნებს, რომ გამოჩნდება ადამიანი, რომელსაც მათთვის ტრანსპორტის შესაძენი თანხის გაცემის სურვილი და შესაძლებლობა ექნება. 
რეზონანსი
347 853 ლარად გარემონტებული მეტროსადგური, რომელიც 5 თვეში ჩამოინგრა  - თბილისის მერი: "უხარისხო მუშაობის შედეგები ფეხდაფეხ მოგვყვება და უკვე იჩენს თავს" (რეზონანსი) 
ავტ.: თიკო ოსმანოვა
347 853 ლარად 5 თვის წინ გარემონტებული მეტროსადგურ "ვარკეთილის" ჭერი ჩამოინგრა - ინციდენტის შედეგად 14 ადამიანი დაშავდა.
სარეაბილიტაციო სამუშაოების შემსრულებელი შპს "ყვარელრემმშენის" დირექტორი და სამი თანამშრომელი გუშინ მთელი დღის განმავლობაში დაკითხვაზე იმყოფებოდნენ. თუ რა პასუხისმგებლობა დაეკისრება კომპანიას, ჯერჯერობით უცნობია. ტენდერის პირობებით, 10 წლის განმავლობაში მეტროში თუ რამე დაზიანდა, უსასყიდლოდ მოუწევს შეკეთება, მაგრამ მერიის სატრანსპორტო სამსახური ანდობს თუ არა იგივე კომპანიას მეტროს რეაბილიტაციას კიდევ ერთხელ, უცნობია.
გუშინვე შემთხვევის ადგილზე ქალაქის მერი კახა კალაძე მივიდა, რომელმაც პირობა დადო, რომ კომპანიას მომხდართან დაკავშირებით პასუხს აუცილებლად მოსთხოვენ. მისივე თქმით, "ვარკეთილის" სარეაბილიტაციო სამუშაოებთან დაკავშირებით კითხვები არსებობს, რომელთაც პასუხი დროულად უნდა გაეცეს.
"სამწუხაროდ, უხარისხო მუშაობის შედეგები ფეხდაფეხ მოგვყვება და უკვე იჩენს თავს. წინ ძალიან ბევრი საქმეა - უკვე არსებულის შემოწმება, მონიტორინგი და, ზოგადად, გაკეთებულის გამოსწორება გვიწევს. არაერთხელ მითქვამს და კიდევ ერთხელ გავიმეორებ, რომ სარეაბილიტაციო სამუშაოებისა და ახალი შენობა-ნაგებობების მშენებლობის დროს ხარისხს განსაკუთრებული ყურადღება დაეთმობა", - განაცხადა კახა კალაძემ.
"ვარკეთილში" მომხდარ ფაქტთან დაკავშირებით კომენტარი გამოთქვა ქალაქის ყოფილმა მერმა დავით ნარმანიამ, რომელმაც აღნიშნა, რომ მეტროში სარემონტო სამუშაოები წესის დაცვით ჩატარდა, გამოცხადდა ტენდერი და შესაბამისი სარემონტო სამუშაოები განხორციელდა. როგორც დავით ნარმანიამ აღნიშნა, რემონტი დათქმულ ვადებში დასრულდა და არ დაჩქარებულა.
რაც შეეხება ობიექტის ჩაბარების პროცესს, ნარმანიას განმარტებით, "დეტალებზე სატრანსპორტო კომპანიას უნდა ვკითხოთ, ვინაიდან საკუთრივ სატენდერო კომისიასაც და, შესაბამისად, ობიექტთან დაკავშირებულ საკითხებს ზედამხედველობას უწევდა თბილისის სატრანსპორტო კომპანია".
საკრებულოს ყოფილი წევრი და თბილისის მერობის კანდიდატი ალეკო ელისაშვილი კი მომხდართან დაკავშირებით სრულ პასუხისმგებლობას დავით ნარმანიას აკისრებს. მისი თქმით, 2015 წელს კომპანია საგადასახადოს შავ სიაში ჰყავდა შეყვანილი, შესაბამისად, მისი აზრით, აქ კორუფციის ნიშნები იკვეთება, თუმცა ვინ დგას კომპანია "ყვარელრემმშენის" უკან, ამ საკითხს ახლა იძიებს და ამასთან დაკავშირებით საზოგადოებას აუცილებლად აცნობებს. მისი თქმით, ჭერის მოხსნის აუცილებლობა სადგურის რეაბილიტაციისას საერთოდ არ არსებობდა. 

1 წელი დიდი ხანძრიდან - დაზარალებულთათვის არაფერი იცვლება  - "ბავშვთა სამყაროს" მოვაჭრეები აქციების შეწყვეტას არ აპირებენ (რეზონანსი) 
ავტ.: ნათია ლომიძე

სავაჭრო ცენტრ "ბავშვთა სამყაროს" ხანძრიდან ერთი წელი გავიდა, დაზარალებულები კი ისევ იმავე მოთხოვნით აქციებს მართავენ და სახელმწიფოს დახმარებას სთხოვენ. მათი მთავარი პირობაა, დაჩქარდეს გამოძიება და პასუხისმგებლობაში მიეცენ დამნაშავე პირები. რაც შეეხება ზარალის ანაზღაურებას, უკვე ერთი წელია, მოვაჭრეების მოთხოვნას არანაირი შედეგი არ მოჰყოლია.

სამართლის სპეციალისტი ლევან ალაფიშვილი განმარტავს, რომ სახელმწიფოს მხრიდან ზარალის ანაზღაურება მხოლოდ კეთილი ნების შედეგად უნდა ჩაითვალოს, რადგან მას ამის ვალდებულება არ გააჩნია. ალაფიშვილის აზრით, სახელმწიფოს ფუნქცია ამ შემთხვევაში გამოძიების დროულად და სწორად წარმართვაა. 
ფასების ზრდას წელსაც ვერაფერს მოუხერხებენ!  - წლის დასაწყისშივე მაღალი ინფლაციაა მოსალოდნელი (რეზონანსი) 
ავტ.: მარი ჩიტაია

საქართველოს ეროვნული ბანკის პროგნოზით, 2018-2020 წლებში ინფლაციის მაჩვენებელმა 3%-ის ფარგლებში უნდა იტრიალოს. ეკონომისტები ასეთ ოპტიმიზმს არ იზიარებენ. მათი აზრით, მიზნობრივ მაჩვენებელთან მიახლოება წელსაც გაჭირდება. კომუნალური გადასახადების გაძვირების კომპონენტი ინფლაციის მაჩვენებელზე სწორედ ახლა აისახება. ამასთან, სურსათი და პირველადი მოთხოვნის საქონელი ძვირდება. გარდა ამისა, საწვავის ფასიც გაზრდილია. შესაბამისად, დიდია ალბათობა, რომ 3%-იანი მაჩვენებლის შენარჩუნება წლის განმავლობაში ვერ მოხერხდეს.

ახალგაზრდა ფინანსისტთა და ბიზნესმენთა ასოციაციის ვიცე-პრეზიდენტ პაატა ბაირახტარის აზრით, ეროვნული ბანკი დგას დილემის წინაშე - შეარბილოს ეკონომიკური განვითარების ტემპი და დაიჭიროს მიზნობრივი ინფლაცია, თუ მშპ-ს ზრდის სასარგებლოდ შეაჩეროს არჩევანი. საბოლოოდ, როგორც ბაირახტარი ვარაუდობს, ეროვნულ ბანკს მიზნობრივი ინფლაციის მიღწევა გაუჭირდება, რადგან მასზე უარყოფითად მოქმედი ფაქტორები 2018 წელსაც ბევრი იქნება.

ეგზოგენური ფაქტორების არსებობის შემთხვევაში 2018 წელსაც მიზნობრივზე მაღალ ინფლაციას ვარაუდობს ფინანსისტი ვაჟა კაპანაძე.

განსხვავებული მოსაზრებისაა ანალიტიკოსი გიორგი ღაღანიძე, რომლის შეფასებითაც, სებ-ს მიზნობრივი ინფლაციის მიღწევა არ გაუჭირდება, თუმცა ამისთვის შესაბამისი მექანიზმის გამოყენება მოუწევს, რათა ამ პროცესმა მშპ-ს ზრდის ტემპი არ დაამუხრუჭოს.

"თუნდაც იანვარში ცოტათი გაექცეთ ინფლაცია, წინ კიდევ 11 თვეა, რომ ვითარება გამოასწორონ. საუბარი იმაზე, თუ რა იქნება წლის განმავლობაში, ჯერ ადრეა. ეროვნული ბანკის პროგნოზი (3%) უფრო დაბალია, ვიდრე სხვა პერიოდში სახელდებოდა. მიმაჩნია, რომ იციან, რაზე იღებენ ვალდებულებას და გაატარებენ ყველა შესაბამის ღონისძიებას - ფულის მასის შეზღუდვას, რეზერვის მოთხოვნის ზრდას და სხვა. მე ვუყურებ ოპტიმისტურად არა მაჩვენებელს, არამედ ფაქტს - ეროვნულ ბანკს რამდენად შესწევს უნარი, ეს მონაცემი დაიჭიროს“, - აცხადებს ღაღანიძე. 
ეკონომიკა იზრდება, ხალხის მდგომარეობა უკან მიდის  - "5% მხოლოდ ერთი შეხედვითაა მაღალი, სინამდვილეში საქართველოს მსგავსი ქვეყნისთვის ეს საკმაოდ დაბალია" (რეზონანსი) 
ავტ.: ნათია ლომიძე

სტატიის თანახმად, მიუხედავად იმისა, რომ ქვეყანაში მშპ 4.8%-ით გაიზარდა და წელს 5.5%-მდე ზრდაა ნავარაუდევი, ხალხი კვლავ მძიმე მდგომარეობაში რჩება და მათი შემოსავალი ყოველდღიური ხარჯის გასამკლავებლადაც არ არის საკმარისი. სპეციალისტები აცხადებენ, რომ ჩვენს ქვეყანაში მშპ-ს დღევანდელი ზრდა მხოლოდ სამომავლოდ აისახება მოსახლეობის სოციალურ მდგომარეობაზე, დღეს კი მათთვის სანუგეშო არაფერია.
"საქართველოს ბანკის" გენერალური დირექტორი კახა კიკნაველიძე აცხადებს, რომ ქვეყანაში მაკროეკონომიკური სიტუაცია არის აბსოლუტურად ჯანსაღი და 2018 წელს კიდევ უფრო მაღალი ზრდის ტემპია ნავარაუდევი. "თუკი ტურისტების ნაკადის ისეთივე ზრდა შენარჩუნდა წელსაც, როგორიც 2017 წელს იყო, სავარაუდოდ, ლარის გამყარების ტენდენციაც გვექნება", - აცხადებს კიკნაველიძე.

პროფესორი ვახტანგ ჭარია კი მიიჩნევს, რომ ისეთი განვითარებადი ქვეყნისთვის, როგორიც საქართველოა, ერთნიშნა ეკონომიკური ზრდა საკმარისი არ არის და ეს ციფრი მხოლოდ მაღალი ეკონომიკური შესაძლებლობის მქონე ქვეყნებისთვისაა ნორმალური მაჩვენებელი. 
ეკონომიკური ზრდის ტემპს საქართველოს მსგავსი ქვეყნისთვის საკმარისად არც ეკონომიკის დოქტორი ირაკლი მაკალათია მიიჩნევს. მსგავსი მაჩვენებელი მხოლოდ განვითარებული ქვეყნებისთვისაა მისაღები. მისი თქმით, საქართველოს შემთხვევაში გამოსავალი არის ის, რომ აქტივები ბოლომდე გადავიდეს კერძო სექტორში და ამან შექმნას ორნიშნა ეკონომიკური ზრდა.

შსს ბოლო ორი წლის დანაშაულის სტატისტიკას პირველად აქვეყნებს (რეზონანსი) 
„რეზონანსი“ მკითხველს შინაგან საქმეთა სამინისტროს მიერ გავრცელებულ მასალას სთავაზობს, რომელშიც ბოლო ორი წლის დანაშაულის სტატისტიკაა მოყვანილი. 
ვაშინგტონი პუტინის გარემოცვას მიადგა  - "კრემლის დოკუმენტი", ეს ე.წ ცოდვილთა სია ჯერ მხოლოდ პირველი ნაბიჯია, კიდევ უფრო მწვავე იქნება შედეგები" (რეზონანსი) 
ავტ.: ეკატერინე ბასილაია

ვაშინგტონის მიერ ანტირუსული სანქციების ახალი "შავი სია" საკმაოდ მასშტაბური გამოდგა - 114 პოლიტიკოსი და 96 ოლიგარქი, ვლადიმირ პუტინთან დაახლოებული 210 გავლენიანი რუსი.
მიუხედავად იმისა, რომ მოსკოვში სანქციების მოლოდინი არსებობდა, ამ მასშტაბის სიას მაინც არ ელოდნენ და რუსეთში ეს დოკუმენტი ფასდება, როგორც რუსოფობიური განწყობის გამოხატვა, რომელსაც კრემლი არ შეუშინდება, თუმცა პუტინი აცხადებს, რომ საპასუხო ნაბიჯებს არ გადადგამს და მისი პასუხი იქნება "ქვეყნის თავდაცვისუნარიანობის კიდევ უფრო ამაღლება".
ექსპერტების განცხადებით, თუკი "შავ სიაში" მოხვედრილ ყველა 210 ადამიანს სანქციებს მართლაც დაუწესებენ, ეს ნამდვილ დიპლომატიურ ომში გადაიზრდება.
ამერიკის ფინანსთა სამინისტრო განმარტავს, რომ ამ დროისთვის "კრემლის ანგარიშის" ფიგურანტებზე სანქციები ავტომატურად არ ვრცელდება და სიაში ყოფნა არ ნიშნავს, რომ მათი აქტივები გაიყინება ან აშშ-ს ვიზის მიღება შეეზღუდებათ. თუმცა ყველა, ვინც სიაშია, სამომავლო სანქციის დაწესების საფრთხის წინაშე დგას და როგორც ბლუმბერგი წერს, შესაძლოა, ჩამონათვალში ყოფნამ აშშ-ის და ევროპის ბანკებსა და ორგანიზაციებს მათთან ბიზნესის წარმოებისგან თავის შეკავების ბიძგიც მისცეს.

"კრემლის მოხსენებას" მოსკოვში რეაქცია მოჰყვა. რუსი პოლიტიკოსები აცხადებენ, რომ ვაშინგტონმა "ამერიკის მტრების" სია შეადგინა, რაც ქმნის გუანტანამოს პრეცედენტს ბიზნესისთვის და ამგვარად ქვეყნის შიდა საქმეებში ერევა.

რუსეთის პრეზიდენტის პრესმდივან დმიტრი პესკოვის თქმით, "თუ ამ დოკუმენტის სათაურს დავხედავთ, მივხვდებით, რომ სიაში შეყვანილი ყველა ფიგურანტი აშშ-ის მტრადაა გამოცხადებული", რაც კიდევ ერთი პირდაპირი და აშკარა მცდელობაა აშშ-ის მხრიდან, რომ რუსეთში დაგეგმილ არჩევნებზე გავლენა მოახდინოს, მაგრამ არ გამოუვათ. ამასთანავე, პესკოვმა აღნიშნა, რომ "თავად სიის გამოქვეყნება არაფერს ნიშნავს".
პოლიტიკური ელიტისაგან განსხვავებით, რუსი ბიზნესმენები განცხადებებით არ გამოსულან, თუმცა ვაშინგტონის ანალიტიკური საბჭოს გავლენიანი მკვლევარი ანდერს ასლუნდი ბი-ბი-სის რუსულ სამსახურთან ამბობს, რომ "ფორბსის" სიაში მყოფი რუსი ბიზნესმენები საფრთხის ქვეშ არიან და მათი ნაწილი "ჯოჯოხეთურ სტრესშია", რადგან არ არის არც ერთი მსხვილი რუსი ბიზნესმენი, რომელსაც ამერიკელ ლობისტებთან ურთიერთობა არ ჰქონია.

"სტრატეგიულ გამოკვლევათა ცენტრის" დირექტორი ირაკლი მენაღარიშვილი მიიჩნევს, რომ მოსკოვის დიდი გაღიზიანების მიუხედავად, მათ აშშ-ზე შურის საძიებლად რეალური საპასუხო ნაბიჯების გადადგმის რესურსიც კი არ გააჩნიათ, რადგან საპასუხო სანქცია ისევ რუსების დასჯა იქნება.
ბრძოლა შავი ზღვის საჰაერო სივრცისთვის - ამერიკული "Aries" და რუსული "სუ 27" საბედისწერო შეტაკებას გადაურჩნენ (რეზონანსი) 
ავტ.: ნინო ქეთელაური

გამოცემის ცნობით, შავი ზღვის საჰაერო სივრცეში რუსული თვითმფრინავის მანევრით აშშ შეშფოთებულია. როგორც სახელმწიფო დეპარტამენტში აცხადებენ, რუსულმა „სუ 27-მა“ ამერიკულ თვითმფრინავს ნახევრი მეტრის დაშორებით ჩაუფრინა, რითაც უხეშად დაარღვია საერთაშორისო კანონმდებლობა და არსებული შეთანხმება.
ანალიტიკოსების შეფასებით, ეს არის ცივი ომის ერთ-ერთი შემადგენელი კომპონენტი და გრძელდება ზუსტად იგივე, რაც საბჭოთა კავშირსა და დასავლეთს შორის ყველაზე კრიტიკულ პერიოდში ხდებოდა. მეტიც, ზოგიერთი ანალიტიკოსი მიიჩნევს, რომ არც ამერიკული და არც რუსული მხარე უკვე მცირე ზომის შეტაკებებს აღარ გამორიცხავს.

ახალი თაობა 

„ხელისუფლებასაც უნდა ეშინოდეს და ოპოზიციასაც, რომ ხალხი მათ ერთიანად გადაუვლის“  - ზაზა ხატიაშვილი: ნარკოტიკების ლეგალიზება საქართველოს დაღუპავს (ახალი თაობა) 

ავტ.: ნონა ცაბაძე 

ინტერვიუ ზაზა ხატიაშვილთან 

ზაზა ხატიაშვილი აცხადებს, რომ ქვეყანაში პოლიციური რეჟიმია დამყარებული და სამართალდამცველები ამდენ დანაშაულს ვანო მერაბიშვილის მინისტრობის პერიოდშიც კი არ ჩადიოდნენ. მისი თქმით, დღეს არსებული ვითარება კახა თარგამაძის პერიოდს უნდა შევადაროთ. ხატიაშვილის აზრით, ვითარებას გიორგი გახარია ვერ გამოასწორებს, რადგან ერთი მხრივ, პოლიციელები ჩადიან დანაშაულს, მეორე მხრივ კი, კრიმინალური მენტალიტეტის მქონე პირებმა დაინახეს, რომ მათ საფრთხე არ ემუქრებათ, ამიტომ კანონდარღვევის ფაქტებმა იმატა. 

ადვოკატი ხელისუფლების ნარკოპოლიტიკას აკრიტიკებს და ფიქრობს, რომ სკოლებში ანტინარკოტიკული სწავლება უნდა დაიწყოს, რათა მოზარდებმა წამალდამოკიდებულების მავნებლობის შესახებ დეტალური ინფორმაცია მიიღონ. ხატიაშვილის განცხადებით, ნარკოტიკის ლეგალიზება ქვეყნის დაღუპვის ტოლფასი იქნება. – „ამ მთავრობის ხელში არ არსებობს გამოსავალი. ქვეყანას მართავს პირი, რომელსაც არანაირი პასუხისმგებლობა არ აკისრია არაფერზე. ჩამოშლილია მთელი ინსტიტუტები. ადამიანს პირადი მცველებით ჰყავს მთავრობა დაკომპლექტებული“, - აცხადებს ხატიაშვილი და დასძენს, რომ გამოსავალი ძლიერი სამოქალაქო მუხტის შექმნაა, რადგან ოპოზიციის ერთადერთი ლოზუნგი - „ბიძინა, მიყიდეა!“

„ქვეყანაში კრიმინალური მენტალიტეტის რომანტიზება ხდება“ - გია ხუხაშვილი: მურუსიძის უვადოდ დამნიშნავ პოლიტიკურ ძალას მორალური უფლება არ აქვს გირგვლიანის თემით ისპეკულიროს (ახალი თაობა) 
ავტ.: ნათია ხურცილავა 

ინტერვიუ გია ხუხაშვილთან

„ახალ თაობასთან“ ინტერვიუში გია ხუხაშვილი მამუკა მდინარაძის დაანონსებულ კანონპროექტზე საუბრობს, რომელსაც „გირგვლიანის პაკეტი“ ეწოდება. ხუხაშვილის განცხადებით, ეს საკითხი უმრავლესობამ პოლიტიკური მოტივით წამოჭრა და ამ ხელისუფლებას, რომელმაც ლევან მურუსიძე უვადოდ დანიშნა, სანდრო გირგვლიანის თემით სპეკულირების მორალური უფლება არ გააჩნია. რესპონდენტი ფიქრობს, რომ მამუკა მდინარაძემ საერთოდ არც კი იცის რა ტიპის დოკუმენტი იქნება „გირგვლიანის პაკეტი“ და საკითხი მხოლოდ პოლიტიკური ქულების დასაწერად გამოიყენა - „გახარიამ, როგორც ცნობილია, დაიწყო გარკვეული მოძრაობა, ცვლილებები და ამათაც დაიწყეს - ჩვენც არ ჩამოვრჩეთო“ - აცხადებს ხუხაშვილი და დასძენს, რომ თუკი ხელისუფლებას მართლაც სურს გირგვლიანის საქმეზე დამნაშავეების დასჯა, უნდა შედგეს სია და ყველა იმ პირს, რომელსაც ამ სისტემურ დანაშაულში წვლილი მიუძღვის, საჯარო სამსახურში მუშაობა აეკრძალოს. 
გია ხუხაშვილი შს მინისტრის საქმიანობის შეფასებისგან ამ ეტაპზე თავს იკავებს, რადგან მაღალჩინოსნის დანიშვნიდან მცირე დროა გასული. ხუხაშვილის თქმით, გახარიას აქვს კრიმინალთან ბრძოლის მცდელობა და საინტერესო წინადადებები, თუმცა, რამდენად მოახერხებს პრობლემის გადაჭრას რთული სათქმელია, რადგან ბოლო დროს ქვეყანაში კრიმინალური მენტალიტეტის რომანტიზება ხდება. 

„აქამდე ოცნებას უუნაროს ვეძახდი, მაგრამ ის უკვე მავნებლად გადაიქცა“ – (ახალი თაობა) 

ავტ.: შორენა მარსაგიშვილი 

გამოცემა ვარკეთილის მეტროს ჭერის ჩამონგრევაზე ამახვილებს ყურადღებას და წერს, რომ ქვეყანა წარმოუდგენელ ტრაგედიას გადაურჩა, სამუშაოების შემსრულებელი კომპანიის ხელმძღვანელი პირები კი ამ დროისთვის მხოლოდ დაკითხვაზე არიან დაბარებული. 

„ნაციონალური მოძრაობის“ წევრი ლევან ხაბეიშვილი ხელისუფლებას მავნებელს უწოდებს და ამბობს, რომ კომპანია „ყვარელრემმშენი“ რომელმაც სამუშაოები შეასრულა, 2015 წლიდან შავ სიაშია შეყვანილი, თუმცა, ტენდერის მოგება მაინც მოახერხა. 

გამოცემა „რეგინფო“ წერს, რომ მეტროსადგურის რეაბილიტაციის გარდა აღნიშნულ კომპანიას კახეთის რეგიონში არაერთი სამუშაო აქვს შესრულებული. 

მომხდარის დაუყოვნებლივ გამოძიებას ითხოვს დედაქალაქის მერი, რომელიც ამბობს, რომ პასუხისმგებლობა უნდა დაეკისროს ყველა იმ პირს, ვინც მოქალაქეების სიცოცხლესა და ჯანმრთელობას შეუქმნა საფრთხე. 

თბილისის საკრებულოს ქონების მართვის კომისიის თავმჯდომარე ირაკლი ზარქუა ამბობს, რომ ასეთი შემთხვევების თავიდან ასაცილებლად სამშენებლო სტანდარტების გამკაცრება უნდა მოხდეს. 

საკრებულოს ყოფილი დეპუტატი ალეკო ელისაშვილი კი მიიჩნევს, რომ მომხდარზე პასუხისმგებლობა ყოფილ მერს, დავით ნარმანიას უნდა დაეკისროს და მისი ადგილი ციხეშია. 
„60 000 ბავშვს, შესაძლოა, დიაბეტი დაემართოს“ - ლევან ხაბეიშვილი: პროკურატურამ სასწრაფოდ უნდა დაიწყოს გამოძიება - ბაღების სააგენტოს სკანდალური განცხადება (ახალი თაობა) 

ავტ.: შორენა მარსაგიშვილი 

ინტერვიუ ლევან ხაბეიშვილთან 

ლევან ხაბეიშვილი „ახალ თაობასთან“ საუბრისას აცხადებს, რომ ბაგა-ბაღებში კატასტროფულად მძიმე ვითარებაა, სააგენტოს ახალი უფროსი კი 29 იანვარს საკრებულოში გამართულ შეხვედრაზე დასმულ კითხვებს ბუნდოვნად პასუხობდა. ხაბეიშვილის ცნობით, სააგენტოს ახალმა ხელმძღვანელმა, ლევან გვანცელაძემ სკანდალური განცხადება გააკეთა. მისი თქმით, საგანმანათლებლო დაწესებულებების კალორაჟი მას შემდეგ შეიცვალა, რაც დადგინდა, რომ დავით ნარმანიას დროს არსებული მენიუ ჯანმრთელობისთვის საშიში იყო და სიმსუქნესა თუ დიაბეტის რისკს ზრდიდა. ხაბეიშვილი მიიჩნევს, რომ გვანცელაძის ამ განცხადებაზე პროკურატურამ მოკვლევა უნდა დაიწყოს, რადგან მოქმედი მაღალჩინოსანი თავად ამბობს ხელისუფლებამ 60 000 ბავშვის ჯანმრთელობას საფრთხე შეუქმნაო. 

„ნაციონალური მოძრაობის“ წევრი აქვე ყურადღებას ამახვილებს კომპანია „ნილზე“, რომელიც ბაღებს საკვებით ამარაგებს. მისი ინფორმაციით, ეს ორგანიზაცია სურსათის უვნებლობის სააგენტომ ერთხელ უკვე დააჯარიმა, თუმცა, იმის გამო, რომ „ნილი“ „ქართული ოცნების“ შემომწირველია, ბაღების საკვებით უზრუნველყოფა მაინც ამ კომპანიას ევალება. 

მედიასაშუალებებს საჯაროდ მოვუწოდებთ, გაასწორონ მცდარ ფაქტებზე დაყრდნობილი ტყუილი (ახალი თაობა) 

ავტ.: დეპუტატ ზაქარია ქუცნაშვილის ბიურო 
დეპუტატ ზაქარია ქუცნაშვილის ბიურო მედიაში გავრცელებული ცრუ ინფორმაციის შესახებ ღია წერილს აქვეყნებს და ჟურალისტებს შეცდომისა თუ გამიზნულად დამახინჯებული ინფორმაციის გასწორებისკენ მოუწოდებს. 

წერილის თანახმად, WWW.REGINFO.GE-მ 27 იანვარს ცრუ ინფორმაცია გაავრცელა, თითქოს ზაქარია ქუცნაშვილმა თავის კუთვნილ რესტორანში პირადად მისი და სამი დეპუტატის მომსახურების ხარჯები თიანეთის მუნიციპალიტეტის ბიუჯეტიდან გადაიხადა. ბიუროს გავრცელებული ინფორმაციიდან ირკვევა, რომ ზაქარია ქუცნაშვილი სტატიაში დასახელებული რესტორნის წილს არ ფლობს, რესტორანში გამართული შეხვედრა კი არა პირადი ხასიათის, არამედ NDI-ს ღონისძიებას უკავშირდებოდა. 

დეპუტატის ბიუროში ვარაუდობენ, რომ ცრუ ინფორმაცია თამაზ მეჭიაურისა და მიხეილ სააკაშვილის ადვოკატის, ბექა ბასილიას დავალებით ვრცელდება. 
რამდენი დახარჯა თბილისმა აფხაზეთში ფაროსანასთან საბრძოლველად (ახალი თაობა) 

ავტ.: გულიკო ბალაძე 

ინტერვიუ აფხაზეთის ლეგიტიმური მთავრობის წარმომადგენელ ვალერი ბასარიასთან 

ვალერი ბასარია არ ეთანხმება დამოუკიდებელი ექსპერტის, მამუკა გვაძაბიას გავრცელებულ ინფორმაციას, რომლის თანახმადაც, თბილისმა აფხაზეთში ფაროსანასთან საბრძოლველად ფული ტყუილად დახარჯა. ბასარია ამბობს, რომ ოკუპირებულ ტერიტორიაზე დაგეგმილი იყო 6000ჰა მიწის შეწამვლა, თუმცა, დროისა და ფინანსური რესურსის გათვალისწინებით მხოლოდ 3600 ჰა-ს შეწამვლა მოხერხდა. 
აფხაზეთის ლეგიტიმური მთავრობის წარმომადგენელი ამბობს, რომ ტერიტორიის შეწამვლაზე დაახლოებით 180 000 ლარი დაიხარჯა და ფაროსანას 60% განადგურდა, რაც ძალიან კარგი შედეგი არ არის, თუმცა, სამუშაოები რომ არ ჩატარებულიყო, ახლა გაცილებით მძიმე მდგომარეობა იქნებოდა როგორც აფხაზეთის, ასევე დანარჩენი საქართველოს მასშტაბით. 
ახალი ანტირუსული სანქციები აშშ-ს კონგრესსა და პრეზიდენტს შორის უთანხმოებას იწვევს? (ახალი თაობა) 

ავტ.: მარიამ მჭედლიშვილი

სტატიაში ამერიკის კონგრესის შემუშავებული დოკუმენტია განხილული, რომლის თანახმადაც, ანტირუსული სანქციების ახალი ტალღა იწყება. კონგრესში საკითხის განხილვის შემდეგ გადაწყვეტილება ამერიკის პრეზიდენტმა უნდა მიიღოს. ამერიკული მედიის ცნობით, თეთრი სახლის მეთაური სანქციების მინიმალურად ამოქმედების მომხრეა. კონკგრესში კი მიაჩნიათ, რომ რუსეთი აშშ-ს არჩევნებში უხეშად ჩარევის გამო მკაცრად უნდა დაისაჯოს. 
საერთო გაზეთი 

საკუთარი ქვეყნის დამსმენები (საერთო გაზეთი) 
ავტ.: ვახტანგ ხარჩილავა 

„საერთო გაზეთის“ რედაქტორი ვახტანგ ხარჩილავა წერს, რომ საქართველოში საკუთარი ქვეყნის საერთაშორისო არენაზე დამსმენების რიცხვი კატასტროფული სისწრაფით მატულობს და არასამთავრობოები, პოლიტიკოსები თუ სხვა ცნობილი სახეები ქვეყნისთვის იმიჯის შესალახად ყველა ღონეს ხმარობენ. ვახტანგ ხარჩილავა ამჯერად ყურადღებას „ლიდერთა საბჭოზე“ ამახვილებს, რომელშიც 14 პოლიტიკური პარტიაა გაერთიანებული. სტატიის ავტორის აზრით, გაურკვეველი რეიტინგის მქონე პარტიები არჩევნებში საკუთარ წარუმატებლობას ბიძინა ივანიშვილსა და სახელმწიფო უსაფრთხოების სამსახურს აბრალებენ და სტრასბურგის სასამართლოს სარჩელით მიმართავენ. მასალაში მოყვანილია შალვა ნეთალაშვილის, ნინო ბურჯანაძის, პაატა დავითაიასა და ბაჩუკი ქარდავას შეფასებები, რომლებიც ამბობენ, რომ ხელისუფლებამ არჩევნები სუს-ის მეშვეობით გააყალბა. 
„ლიდერთა საბჭოს“ აზრით, ბიძინა ივანიშვილის ოლიგარქული რეჟიმის პირობებში სახელმწიფო უსაფრთხოების სამსახური  ოპონენტებთან ბრძოლის მექანიზმად გადაიქცა და ქვეყნის უსაფრთხოებაზე ზრუნვა კი ამ უწყების პრიორიტეტებში აღარ შედის. პოლიტიკოსები მიიჩნევენ, რომ სუს-ი და ხელისუფლება საპრეზიდენტო არჩევნებისთვისაც ემზადება, ამიტომ დაუყოვნებლივ დასაწყებია მსჯელობა ამ სამსახურის გაადამიანურებასა და პოლიტიკურ-სამართლებრივი პასუხისმგებლობის თაობაზე. 

„საერთო გაზეთის“ რედაქტორი წერს, რომ „ლიდერთა საბჭოს“ წევრების იდეოლოგია სიცრუეზე, სიყალბესა და ენატანიობაზეა დამყარებული, თუმცა, საზოგადოებამ კარგად იცის, რომ ზემოთნახსენები პოლიტიკოსების დაბალი რეიტინგი სუს-ის საქმიანობით არაა განპირობებული და ამ პირებს ხალხთან ურთიერთობის პრობლემები აქვთ. 
ვახტანგ ხარჩილავას თქმით, შალვა ნათელაშვილი ამერიკაში ვიზიტებს ინტენსიურად მართავს და კონგრესს ბიძინა ივანიშვილის ანგარიშების დაყადაღებისკენ მოუწოდებს, თუმცა, იმას კი არ ითვალისწინებს, რამდენი პროექტის შეჩერება და ადამიანების ულუკმაპუროდ დატოვება მოჰყვება მისი ინიციატივის სისრულეში მოყვანას. 

ხარჩილავა ყურადღებას ამახვილებს იმ ფაქტზეც, რომ საქართველოს სახელმწიფო უსაფრთხოების სამსახური ამერიკის ხელისუფლებისთვის ავტორიტეტული უწყებაა და ეს ცოტა ხნის წინ გამოქვეყნებული ანგარიშით კიდევ ერთხელ დადასტურდა, სადაც სუს-ი ტერორიზმთან რეაგირების გამო დადებითად იყო მოხსენიებული. 

სტატიის დასასრულს, „საერთო გაზეთის“ რედაქტორი წერს, რომ საზოგადოებამ უნდა გაარკვიოს თუ რომელი ქვეყნის სპეცსამსახურები დგანან კარგად ორგანიზებული კამპანიის უკან, რომლის მიზანიც ქვეყანაში არეულობისა და არასტაბილურობის გამოწვევაა. 

ვინ მოკლა გენერალი სოსო ქუთათელაძე? (საერთო გაზეთი) 

ავტ.: ირანდა კალანდაძე
ადვოკატი ალექსანდრე კობაიძე აცხადებს, რომ სოსო ქუთათელაძის მკვლელობის საქმეზე გიორგი ჭანტურაიასკენ ხელის გაშვერა ცალკეული პირების ინტერესებში შედის, რადგან ამ შემთხვევაში ბიზნესის ერთ-ერთ მეწილეს საშუალება ეძლევა ბაზრის ძირითადი წილის მფლობელი გახდეს. 
როგორც კობაიძე აცხადებს, ამ ბაზრობასთან მჭიდრო კავშირშია რუსთავის მერი, ირაკლი ტაბაღუა, რომელმაც ბაზრის წილის 15%, არჩევნებამდე ცოტა ხნით ადრე, თავის ნათესავს გადააბარა, გიორგი ჭანტურაია და მამამისი კი სამსახურიდან გაათავისუფლა. 

ალექსანდრე კობაიძის ინფორმაციით, სოსო ქუთათელაძის მკვლელობიდან ნახევარ საათში ირაკლი ტაბაღუა შემთხვევის ადგილზე მივიდა, თუმცა, რუსთავის მერი მოწმის სტატუსით ამ დრომდე არ დაკითხულა, რაც კითხვებს აჩენს. „ირაკლი ტაბაღუა კორუფციულ გარიგებაში იყო ბაზრობის ხელმძღვანელობასთან და იღებდა აქედან თანხებს“,  - აცხადებს კობაიძე. 

ალექსანდრე კობაიძის ბრალდებებს რუსთავის მერი აბსურდულს უწოდებს და აცხადებს, რომ ადვოკატს საზოგადოება შეცდომაში შეჰყავს. ირაკლი ტაბაღუა კატეგორიულად უარყოფს ბაზრის წილის თავისი ნათესავისთვის გადაცემის ფაქტს. რაც შეეხება მკვლელობის ადგილზე მალევე მისვლას, რუსთავის მერი ამბობს, რომ შემთხვევის ტერიტორიაზე გამოცხადება მისი სამსახურებრივი მოვალეობის ნაწილია. 
მანანა ნიკოლაიშვილი: განათლების მინისტრს ვთხოვ, ამ იდეისგან თავი შეიკავოს, ეს ინიციატივა მას მინისტრობის ვადას შეუმოკლებს (საერთო გაზეთი)
ავტ.: ნელი თორდია 

ინტერვიუ განათლების სპეციალისტ მანანა ნიკოლაიშვილთან 

მანანა ნიკოლაიშვილი „საერთო გაზეთის“ მეშვეობით განათლების მინისტრს მიმართავს და მოუწოდებს უარი თქვას ინიციატივაზე, რომლის თანახმადაც, სკოლებში საატესტატო გამოცდების ნაწილის გაუქმება იგეგმება. ნიკოლაიშვილის განმარტებით, აღნიშნული ცვლილება მოსწავლეების აკადემიურ მოსწრებასა და სასწავლო პროცესზე უარყოფითად აისახება და განათლების დონე კიდევ უფრო გაუარესდება. 

რესპონდენტი არასრულწლოვნების მხრიდან დანაშაულის ჩადენის სიხშირეზეც ამახვილებს ყურადღებას და მიიჩნევს, რომ ამ კუთხით კანონის გამკაცრებაა საჭირო. „სწორედ სასჯელი და პასუხისმგებლობაა ის მუხრუჭი, რომ ადამიანმა ის არ გააკეთოს, რისი გაკეთებაც არ შეიძლება“, - აღნიშნავს ნიკოლაიშვილი. 

“ცისფერი კომისრები“, „ბახალები“ და თეთრი ყვავები (საერთო გაზეთი) 
ავტ.: გიორგი ჩხეიძე

„საერთო გაზეთი“ წერს, რომ ნარკოპოლიტიკის ლიბერალიზაციას და „ბახალას“ ციხიდან გათავისუფლებას ცალკეული ჯგუფი და ის არასამთავრობოები აპროტესტებენ, რომლებიც გრანტის მისაღებად ყველაფრის მკადრებლები არიან. სტატიის ავტორის აზრით, „ბახალას საქმე“ ბუნდოვანია, თუმცა, მას ის ადამიანები უწოდებენ, უსამართლო სისტემის მსხვერპლს, რომლებსაც 2012 წლამდე ჩადენილი არც ერთი უსამართლობა არ გაუპროტესტებიათ. 
გიორგი ჩხეიძისათვის გაუგებარია რატომ მოქმედებს სასამართლო სისტემა შერჩევითი სამართლით და თუკი „ბახალა“ სასჯელაღსრულების დაწესებულებაში მოხვდა, როგორ და რა გავლენებით გათავისუფლდა პასუხსიმგებლობისგან ლელა წურწუმიას ქმარი, კახა მამულაშვილი. – „ისეთი სურათი იკვეთება, ვიღაცების გამიზნული მოთხოვნაა ჩაკაიფებული საქართველო და რადგან ჯერჯერობით მაინც ვერ ხერხდება მიზანთან მიახლოება, გამიზნულად ხდება  ძალოვანი სტრუქტურების დაშანტაჟება“, - ნათქვამია სტატიაში. 
პანკისის ხეობის სამკუთხედი (საერთო გაზეთი) 
ავტ.: ქეთევან ზარნაძე 

სტატიაში ნათქვამია, რომ 2000-იანი წლების დასაწყისში პანკისში ნარკოტიკითა და იარაღით ვაჭრობა, ადამიანების გატაცება ყოველდღიურობის ნაწილი იყო, რის გამოც ხეობა ტერორიზმთან ასოცირდება და ამ იარლიყის ჩამოცილებას პანკისელები დღემდე ვერ ახერხებენ. ჟურნალისტის ინფორმაციით, მართალია ხეობიდან ახალგაზრდები „ისლამურ სახელმწიფოსთან“ შესაერთებლად წლების წინ წავიდნენ, თუმცა, ეს თემა „რუსთავი ორმა“ მაშინ წამოწია, როცა ქვეყანაში ვითარების გამწვავება გახდა საჭირო. მასალის თანახმად, პანკისის ხეობაში ვითარებას ცალკეული არასამთავრობო ორგანიზაციები თუ პირები ჯერ კიდევ მიხეილ სააკაშვილის პერიოდში წარმოაჩენდნენ დრამატულად, რადგან ამ შემთხვევაში ეს ტერიტორია გრანტის მოპოვების კარგი საშუალება იყო, იმჟამინდელ ხელისუფლებას კი პოლიტიკური ისლამის წახალისება საკუთარი მიზნების განსახორციელებლად აწყობდა. 
„საერთო გაზეთი“ წერს, რომ პანკისელები ტრადიციული ისლამის მიმდევრები არიან, თუმცა, ახალგაზრდები სალაფიტები გახდნენ და ისინი რადიკალიზმით გამოირჩევიან. – „ხეობაში არსებული მძიმე სოციალურ-ეკონომიკური პირობები შეიძლება მივიჩნიოთ იმ გადამწყვეტ ფაქტორად, რომელიც განაპირობებს ახალგაზრდების გადინებას არაბულ ქვეყნებში და კრიმინალის მაღალ დონეს, კერძოდ კი, იარაღისა და ნარკოტიკის კონტრაბანდას“,  - ნათქვამია სტატიაში. 
„ადამიანი მაიმუნები“, „მოლაპარაკე თხები“ და უსამშობლო თაობის სინდრომი (საერთო გაზეთი) 

ავტ.: კობა არაბული

მწერალი კობა არაბული მიიჩნევს, რომ დღეს საქართველოში „ადამიანი მაიმუნები“ არიან აქტუალურები და სიტყვის თავისუფლების ეგიდით მორალისგან გათავისუფლების ტირაჟირებას ეწევიან. წერილის ავტორის აზრით, ახალგაზრდები უსამშობლო თაობის სინდრომით არიან შეპყრობილები და ქვეყანას, სადაც ბავშვებზე მეტ დროს ძაღლებსა და ჰომოსექსუალებს უთმობენ, არაფერი ეშველება. 

კობა არაბული მიიჩნევს, რომ ერის გადაშენებისა და გლობალიზაციის პროცესთან საბრძოლველად აუცილებელია საზოგადოებრივმა მაუწყებელმა ითავოს მენტალურ გადახრებთან მებრძოლის როლი და არასამთავრობოების რიტორიკას ღირსეული ადამიანების მოსაზრებები დაუპირისპიროს. მისივე თქმით, უნდა გაიმართოს ეროვნული ფორუმი, სადაც საზოგადო მოღვაწეები ქვეყნის გადარჩენის გეგმას შეიმუშავებენ. 

„წინაპართა საფლავის მხვნელები სამშობლოსაც ისე გაუთხრიან სამარეს, ხელი არ აუკანკალდებათ“ (საერთო გაზეთი) 

ავტ.: თამარ შველიძე

ინტერვიუ პოეტ თემურ ჩალაბაშვილთან 

პოეტი თემურ ჩალაბაშვილი ეროვნული ღირებულებების დაკარგვის გამო წუხილს გამოთქვამს და ქვეყანაში გამეფებულ ქაოსსა და საგანმანათლებლო სისტემას აკრიტიკებს. პოეტი რატიანის საქმესაც განიხილავს და მომხდარს სამწუხაროს უწოდებს. მისი აზრით, მომხდარი თავად ზვიად რატიანს უფრო ადვილად გადაავიწყდა, ვიდრე მის დამცველებს. 
თემურ ჩალაშვილის თქმით, სამარცხვინო და სამწუხაროა, რომ ე.წ. პოეტებსა და საზოგადო მოღვაწეებს სანდრო გირგვლიანის, ბუტა რობაქიძისა თუ სხვების მკვლელობა ხმა არ ამოუღიათ, ზვიად რატიანის საქმეზე კი „ამბავი შექმნეს“. 
მამა ბასილი (მკალავიშვილი): მეშინია, სანამ მეუფე შიოს პატრიარქად აირჩევდნენ, მანამდე არ მოახდინონ ბნელმა ძალებმა მისი ლიკვიდაცია (საერთო გაზეთი) 
ავტ.: ირანდა კალანდაძე

ინტერვიუ ბასილ მკალავიშვილთან 

ბასილ მკალავიშვილი ილია მეორის თანამოსაყდრეს, ეპისკოპოს შიოს დადებითად ახასიათებს და ამბობს, რომ პატრიარქობის კანდიდატი არც ერთ ბინძურ საქმეში არ არის გარეული და არსებობს საფრთხე, ბნელმა ძალებმა მისი ლიკვიდაცია მოახდინონ. მკალავიშვილის თქმით,  გავლენიანი სასულიერო პირების უმეტესობა სოროსისა და ამერიკის დავალებებს ასრულებენ და მიხეილ სააკაშვილის თანამოაზრეები არიან. 
რესპონდენტი „საერთო გაზეთთან“ ინტერვიუში ზვიად გამსახურდიას სიკვდილის შესახებაც საუბრობს. მისი მტკიცებით, საქართველოს პირველი პატრიარქი თბილისის აეროპორტში მოკლეს და სამეგრელოში გარდაცვლილი ჩაასვენეს. 
ვინ და რატომ დაანგრია ხორავას ქუჩაზე ის ფარდული, სადაც მოზარდებს შორის შემზარავი ტრაგედია დატრიალდა? (საერთო გაზეთი) 

ავტ.: მანანა სუხიშვილი
„საერთო გაზეთი“ ხორავას ქუჩაზე მომხდარი ტრაგედიის დეტალების შესახებ წერს. ჟურნალისტის ინფორმაციით, კონფლიქტის ადგილას ძველი ხის ფარდული იდგა, რომელიც ადგილობრივებმა სასწრაფოდ დაანგრიეს, რაც კითხვის ნიშნებს აჩენვს, რადგან საჭიროების შემთხვევაში, საგამოძიებო ექსპერიმენტის ჩატარება ან დამატებითი ნივთმტკიცებების მოძიება ვეღარ მოხერხდება. 

მასალაში გამოთქმულია მოსაზრება, რომ პროკურატურა „ელიტური მამების“ შვილებს ხელს აფარებს და კონფლიქტში იმაზე მეტი მოზარდი მონაწილეობდა, ვიდრე საზოგადოებისთვისაა ცნობილი. 

ამ ვერსიას ეთანხმება უფლებადამცველი დავით გაგნიძეც, რომელიც ფიქრობს, რომ უკვე დიდი ხანია ჩამოყალიბებულია ე.წ ელიტური კასტა, რომელსაც ყველაფერი ეპატიება. გაგნიძე საეჭვოს უწოდებს ძველი ხის ფარდულის ასე სწრაფად დანგრევას და არ გამორიცხავს, რომ შემთხვევის ადგილიდან გაქცეულ დამნაშავეებს ცივი იარაღი ამ ნაგებობის მიმდებარედ დაემალათ. 

რესპონდენტი არასრულწლოვანთა კანონმდებლობის გამკაცრებას ითხოვს და ფიქრობს, რომ სამართალდამცველებს მოზარდების ქმედებებზე რეაგირების მეტი ბერკეტი უნდა მიეცეთ. 
„სუხიშვილების ილიკო ხარ, თუ ვინც ხარ, სახე გაქვს გასაფხრეწი იმის გამო, რაც იკადრე“ (საერთო გაზეთი) 

ავტ.: ირანდა კალანდაძე

სტატიაში ილიკო სუხიშვილის ახალი დადგმაა გაკრიტიკებული და ნათქვამია, რომ ცეკვაში ქალი ზედმეტად თამამად, კაცი კი სუსტ და მოუწესრიგებელ არსებად არის წარმოჩენილი. ჟურნალისტი მიიჩნევს, რომ თუკი ილიკო სუხიშვილს ახალი ქართული ცეკვის დადგმა უნდოდა, მასში ქართული ცეკვის ელემენტები არ უნდა გაერია. 
